
Vendim i Këshillit të Mediave të Shkruara të Kosovës ndaj 
ankesës së Dastid Pallaska kundër Indeksonline 
 
 
Këshilli i Mediave të Shkruara të Kosovës në mbledhjen e 
tij të mbajtur më 04 tetor 2018, shqyrtoi ankesën e Dastid 
Pallaskës (përfaqësues ligjor i Akan Ismailit) kundër 
Indeksonline lidhur me artikujt “Ekskluzive: Ekrem Lluka 
dhe Bujar Musa në listën e zezë të SHBA-ve, u pasuruan 
kundërligjshëm”, botuar me 24.07.2018, pastaj “Treshja 
oligarke ishin përgjuar, Akan Ismaili mashtroi 
institucionet vendore dhe amerikane”, publikuar më 
27.07.2018 dhe “Pritet konfiskimi i pasurisë milionshe të 
oligarkëve Ekrem Lluka, Bujar Musa dhe Akan Ismaili” botuar 
më 29.07.2018 dhe mori këtë 
 
 
 
 
 
 
                      V E N D I M 
  
 

- Ankesa miratohet  



 
 
 
 
 
 
 

A R S Y E T I M I 
 
 

Ankesa parashtrohet kundër portalit të lajmeve Indeksonline 
lidhur me artikujt “Ekskluzive: Ekrem Lluka dhe Bujar Musa 
në listën e zezë të SHBA-ve, u pasuruan kundërligjshëm”, 
botuar me 24.07.2018, pastaj “Treshja oligarke ishin 
përgjuar, Akan Ismaili mashtroi institucionet vendore dhe 
amerikane”, publikuar më 27.07.2018 dhe “Pritet konfiskimi 
i pasurisë milionshe të oligarkëve Ekrem Lluka, Bujar Musa 
dhe Akan Ismaili” botuar më 29.07.2018. 
 
Ankuesi kundërshton se Akan Ismaili vazhon të jetë nën 
hetime që një kohë të gjatë nga ana e institucioneve 
vendore dhe ndërkombëtare, për shkak të mospagesës së 15 
milionë eurove si garancë bankare, me rastin e fitimit të 
tenderit për hyrjen e telefonisë IPKO në Kosovë.  
 
Ankuesi i dëshmoi KMShK-së se ai kurrë nuk ka qenë subjekt 
i ndonjë procedure penale, lidhur me procesin e dhënies së 
licencës së dytë për telefoninë mobile në Kosovë, apo për 
mos ekzekutimin e garancisë për sigurimin e ofertës. Ky 
fakt vërehet nga vendimi i pushimit të hetimeve nga ana e 
Prokurorisë speciale të Kosovës të datës 23.06.2014, ku 
ankuesi nuk gjendet fare në atë listë. Me këtë pretendohet 
se është shkelur Kreu II (Raportimi i së vërtetës) i Kodit 
të Mediave të Shkruara.  
 
Gjithashtu, në ankesë thuhet se Indeksonline nuk ka kërkuar 
nga ankuesi prononcimet e nevojshme për çështjet me të 
cilat merret artikulli, me çka ka shkelur Kreun IV( E 
drejta për t’u përgjigjur) të Kodit të Mediave të Shkruara. 
 
Ankuesi dëshmoi me dokument valid se konzorciumi IPKO ku 
bënë pjesë edhe ai ka paguar 75 milionë euro si çmim të 
licencës.  
 
Në ankesë gjithashtu thuhet se nuk është e vërtetë se 
Qeveria e Kosovës ishte detyruar të tërheqë ambasadorin e 



vet Akan Ismailin nga posti i tij diplomatik për shkak të 
refuzimit të Washingtonit zyrtar që të bashkëpunoj me të. 
 
E vërteta është se ankuesi pas tre vjetësh shërbimi 
diplomatik, sa zgjatë mandati, ka kërkuar vetë të ndërpresë 
punën në shërbimin diplomatik dhe të kthehet në Kosovë për 
t’u angazhuar në sektorin privat. 
 
Nuk është e vërtetë, thuhet pastaj në ankesë, se ankuesi 
“kishte gënjyer autoritetet qëndrore se kishte përfunduar 
fakultetin e teknologjisë informative, pasi në biografinë e 
tij zyrtare, por edhe në intervistat dhënë në Amerikë, ai 
ka deklaruar se ka ndërprerë studimet universitare”.  
 
KMShK miratoi ankesën, duke shqyrtuar ankesën dhe provat, 
si dhe artikullin, gjeti se është shkelur Kreu II 
(Raportimi i së vërtetës), pasi pretendimet kryesore të 
artikullit dolën se janë të pavërteta, si dhe Kreu IV (E 
drejta për t’u përgjigjur), të Kodit të Mediave të 
Shkruara, pasi që media asnjëherë nuk i është drejtuar Akan 
Ismailit për të marrë sqarime lidhur me çështjet që i ka 
trajtuar në artikull.  
 
 
Bazuar në atë që u tha më lartë, KMShK vendosi si në 
dispozitiv të këtij vendimi.  
 
 
 
Këshilli i Mediave të Shkruara të Kosovës 


